
Fai ʻe Faith Sutherlin Blackhurst
Ngaahi Makasini ʻa e Siasí 

Tau pehē ʻokú ke fononga atu ke 
ʻeveʻeva ʻi ha uike kakato ki ha 
matātahi mo e fāmili ʻo haʻo kau-

ngāmeʻa. Naʻe fakalata ʻaupito, ka kuo 
kamata ke ke ʻofa ki ho fāmilí. Pea tuku 
atu ʻe hoʻo tangataʻeikí ha pōpoaki he 
telefoní pe ʻoku fēfē ʻa e ʻeveʻevá—ko e 
meʻa pē ia naʻá ke fie maʻú ke ke ongoʻi 
ʻoku ʻofaʻi mo manatuʻi koe. 

ʻOku meimei pehē ʻa e moʻui ʻi he 
māmaní. ʻOku ʻikai ʻomi maʻu pē ʻe he 
ʻOtuá ha pōpoaki ʻi he telefoní, ka ʻoku 
tau mamaʻo mei hotau ʻapi fakalangí, 
pea ko e founga leva ia ʻe taha ʻoku 
fakahoko mai ai ʻe he Tamai Hēvaní ʻa 
ʻEne ʻofa kiate kitautolú, ko hono ʻomi 
ha kau palōfita. 

Ke ako̒i e ongoongoleleí, ʻe fie maʻu ke ke lava ʻo 

fakamatalaʻi ko e hā ʻa e hē mei he mo̒oní, ngaahi 

kuonga fakakosipelí, pea mo e Fakafoki Mai ʻo e 

Ongoongoleleí. ʻE lava ke tokoni atu e saati ko ʻení. 
KO E HĀ, ̒ UHINGÁ, mo e FOUNGÁ:  

ʻOku uiuiʻi ʻe he ʻOtuá ha  

palōfita, ʻa ia ʻokú ne akoʻi  

e ongoongolelei moʻoni  

ʻo Sīsū Kalaisí.

KO HA FAKAMATALA FAKAIKIIKI KI HONO  

FAKAFOKI MAI ʻO E ONGOONGOLELEÍ

FOUNGA ʻOKU HOKO AI  
E HĒ MEI HE MOʻONÍ

ʻO
ku tāpuekina e kakai ʻoku 

nau muimui ki he ngaahi  
akonaki ʻa e palōfitá.

ʻOku ʻi ai ha kakai ʻe niʻihi ʻoku 

nau hikisia pea nau  

fakafisingaʻi ʻa e palōfitá.

ʻOku tataki ʻe he kau palōfitá ʻa e 
meʻa ʻoku ui ko e ngaahi kuonga 
fakakosipelí, ko ha vahaʻataimi ia ʻoku 
(1) ʻi ai ha taki lakanga fakataulaʻeiki 
ʻe taha pe lahi ange kuo fakamafaiʻi 
ʻi he māmaní pea (2) ko e taki ko ʻení, 
ʻa ia ko ha palōfita, ʻokú ne ako faka-
hangatonu mei he ʻOtuá fekauʻaki mo 
e palani ʻo e fakamoʻuí. ʻOku akoʻi leva 
ʻe he palōfitá, pe vahevahe, ʻa e ongo-
ongoleleí ki he kakaí.

ʻOku tau ʻilo fekauʻaki mo ha 
ngaahi kuonga fakakosipeli lahi, 
koeʻuhi ko e folofolá. ʻOku kau ha 
niʻihi ʻo e ngaahi kuonga fakakosipeli 
mahuʻingá ʻa e taimi ʻo ʻĀtama, ʻĪnoke, 
Noa, ʻĒpalahame, Mōsese, Sīsū Kalaisi 
mo Siosefa Sāmitá. Naʻe kamataʻi ʻe he 
ʻEikí ha kuonga fakakosipeli ʻo faka-
fou ʻi he kau palōfita kotoa ko ʻení. 

Hē mei he Moʻoní=faiangahalá. ʻI he taimi ʻoku 
tafoki ai ha tokotaha pe kulupu mei he ngaahi 
moʻoni ʻo e ongoongolelei ʻo Sīsū Kalaisí, faka-
fisingaʻi ʻa e kau palōfitá, pea tō ki he faiangahalá, 
ʻoku nau hē ai mei he moʻoní.

Ko e fakafoki maí ko hono toe fakafoki 
ia ʻo ha meʻa ki hono tuʻunga naʻe ʻuluaki 
ʻi aí. ʻOku ʻikai ko ha fakafoʻou, ʻa ia ʻokú 
ne liliu ha meʻa naʻe ʻi aí ke kamataʻi ha 
meʻa foʻou. Hangē ko ʻení, kapau naʻá 
ke fie maʻu ke fakafoki mai ha fale kuo 
motuʻa, te ke toe langa ia ʻo fakatatau mo 
e tuʻunga naʻe fuofua fokotuʻu ʻakí. Mahalo 
te ke fie maʻu ke tānaki atu ha tafuʻanga 
afi foʻou, ka te ke fakafoʻou ʻe koe ʻa e falé 
kae ʻikai fakafoki. 

Naʻe fie maʻu ʻa e ongoongolelei ʻo Sīsū 
Kalaisí ke toe fakafoki mai koeʻuhí he naʻe 
mole ia lolotonga e Hē Fakaʻaufuli mei he 
Moʻoní. Ne moʻui e kakaí ʻo laui senituli 
ʻo ʻikai maʻu e Siasi moʻoní. Ko ia ai naʻe 
fakafoki mai ʻe he ʻEikí Hono Siasí mo e 
ongoongoleleí ʻo fakafou ʻia Siosefa Sāmita, 
hangē pē ko ia ne kikiteʻi ʻe he kau palō-
fita ʻo e kuonga muʻá (vakai, ʻĪsaia 2:1–3; 
29:13–14; Ngāue 3:19–21; Fakahā 14:6–7; 
2 Nīfai 3:3–15).

ʻE ʻi heni maʻu ai pē ʻa e ongoongolelei 
ʻo Sīsū Kalaisí—te ke nofo maʻu nai ai? 
Neongo ʻoku fakaʻau ke faiangahala ange 
ʻa e māmaní, ka ʻe kei tuʻu maʻu ʻa e Siasi 
ʻo Sīsū Kalaisí ʻo aʻu ki he ngataʻangá.

ʻOku ʻi ai ha fili ke ke fai—ko e fili 
tatau pē ia naʻe fehangahangai mo e 
tangatá talu mei he kamataʻanga ʻo taimí: 
te ke muimui nai ki he palōfitá? Kapau te 
ke fai ia, ʻe tāpuekina koe mo ke maʻu e 
Laumālié ke ne tataki koe.

KUONGA FAKAKOSIPELÍ

HĒ MEI HE MOʻONÍ

FAKAFOKI MAI ʻO E 
ONGOONGOLELEÍ


